ԱՄՓՈՓԱԹԵՐԹ
«Հայաստանի Հանրապետության վարչատարածքային բաժանման մասին» օրենքում փոփոխություններ կատարելու մասին», «Տեղական ինքնակառավարման մասին» օրենքում  լրացումներ կատարելու մասին» օրենքների նախագծերի վերաբերյալ ստացված առաջարկություններ

	1.  ՀՀ կենտրոնական ընտրական հանձնաժողով
	25.12.2025թ.

	
	№ 01/11/766-2025

	Ձեր 22.12.2025թ. №ԴԽ/14.1/43805-2025 գրությամբ ներկայացված «Հայաստանի Հանրապետության վարչա տարածքային բաժանման մասին» օրենքում փոփոխություն կատարելու մասին» օրենքի նախագծի վերաբերյալ Կենտրոնական ընտրական հանձնաժողովն առաջարկություններ և դիտողություններ չունի։
«Հայաստանի Հանրապետության ընտրական օրենսգիրք» Հայաստանի Հանրապետության սահմանադրական օրենքի 120-րդ հոդվածի 2.2-րդ մասի համաձայն՝ համայնքի ղեկավարի և ավագանու անդամների հերթական ընտրությունները նշանակում է մարզպետը, իսկ նույն օրենսգրքի 128-րդ հոդվածի 1-ին մասի համաձայն՝ համամասնական ընտրակարգով անցկացվող համայնքների ավագանիների արտահերթ ընտրություններ նշանակում է Հայաստանի Հանրապետության կառավարությունը՝ համապատասխան ավագանու արձակվելուց հետո՝ երկշաբաթյա ժամկետում։
Հաշվի առնելով այն հանգամանքը, որ «Հայաստանի Հանրապետության ընտրական օրենսգիրք» Հայաստանի Հանրապետության սահմանադրական օրենքում նոր ստեղծված (խոշորացված) համայնքների ընտրությունները նշանակող սուբյեկտի վերաբերյալ կարգավորվումներ առկա չեն, գտնում ենք, որ ««Տեղական ինքնակառավարման մասին» օրենքում լրացումներ կատարելու մասին» օրենքի նախագծի շրջանակում անհրաժեշտ է պարզաբանել, թե որ մարմնի կողմից է նախատեսվում նշանակել Հայաստանի Հանրապետության Լոռու մարզի Ստեփանավան, Սյունիքի մարզի Գորիս և Վայոց ձորի մարզի Եղեգնաձոր համայնքներում ավագանու ընտրությունների անցկացումը։
	Ընդունվել է

«Տեղական ինքնակառավարման մասին» օրենքում լրացումներ կատարելու մասին» օրենքի նախագծում նախատեսվել է դրույթ առ այն, որ ավագանու ընտրությունները նշանակվում են համապատասխան մարզպետի որոշմամբ:

	2. ՀՀ ֆինանսների նախարարություն
	16.01.2026թ.

	
	№01/11-4/69-2026

	
Նախագծերի փաթեթով նախատեսվում է իրականացնել համայնքների միավորման երեք ծրագիր՝ Լոռու մարզի Ստեփանավան, Սյունիքի մարզի Գորիս և Վայոց ձորի մարզի Եղեգնաձոր համայնքային փնջերում։ Առաջարկվող ծրագրերում ներգրավվելու է թվով 9 համայնք և 80 բնակավայր, որոնց միավորման արդյունքում ձևավորվելու է թվով 3 համայնք, ինչպես նաև վերոնշյալ համայնքներում նախատեսվում է նշանակել ավագանու ընտրություններ։
Հարկ է նշել, որ միավորված համայնքներում ավագանու ընտրությունների կազմակերպումը կհանգեցնի ՀՀ 2026 թվականի պետական բյուջեից լրացուցիչ միջոցների հատկացման անհրաժեշտության, որը գնահատել հնարավոր չէ համապատասխան տվյալների բացակայության պատճառով, մինչդեռ, նախագծերի փաթեթին կից հիմնավորման համաձայն՝ լրացուցիչ ֆինանսական միջոցների պահանջ չի առաջանում։
Բացի այդ, ««Տեղական ինքնակառավարման մասին» օրենքում լրացումներ կատարելու մասին» օրենքի նախագծում անհրաժեշտ է խմբագրել օրենքի 102-րդ հոդվածում լրացվող մասի համարակալումը՝ հաշվի առնելով այն հանգամանքը, որ գործող օրենքի 102-րդ հոդվածում արդեն իսկ առկա է 3.4 մաս, համապատասխանաբար փոփոխություն նախատեսելով նաև նույն հոդվածի 4-րդ մասում։

	Ընդունվել է ի գիտություն

««Տեղական ինքնակառավարման մասին» օրենքում լրացումներ կատարելու մասին» օրենքի նախագծի խմբագրվող օրենքի 102-րդ հոդվածը լրամշակվել է:

	3.  ՀՀ ներքին գործերի նախարարություն
	25.11.2025թ.

	
	№ 43/6/365692-25

	1․ «Հայաստանի Հանրապետության վարչատարածքային բաժանման մասին» օրենքում փոփոխություններ կատարելու մասին» օրենքի նախագծի 6-րդ հոդվածից առաջարկվում է հանել 13․17-րդ բառերը, քանի որ 13․17-րդ հոդվածն ու 13․17-րդ հավելվածն  ուժը կորցրած են ճանաչվել 2017 թվականի հունիսի 9-ի «Հայաստանի Հանրապետության վարչատարածքային բաժանման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՕ-93-Ն օրենքով։
	Ընդունվել է
Առաջարկվող փոփոխությունը կատարվել է

	2․ «Տեղական ինքնակառավարման մասին» օրենքում լրացումներ կատարելու մասին» օրենքի նախագծի (այսուհետ՝ Նախագիծ) կապակցությամբ առաջարկվում է՝
1) Նախագծի 1-ին հոդվածի 102-րդ հոդվածը լրացնել հետևյալ բովանդակությամբ 3․4-րդ մասով բառերը փոխարինել 102-րդ հոդվածում՝ բառերով,
	Ընդունվել է
Առաջարկվող փոփոխությունը կատարվել է 

	2) Նախագծի 1-ին հոդվածը  լրացնել  հետևյալ խմբագրությամբ 1-ին ենթակետով՝
«1) լրացնել հետևյալ բովանդակությամբ 3․5-րդ մասով․», 
	Ընդունվել է
Առաջարկվող լրացումը կատարվել է

	3) Նախագծի 1-ին հոդվածում «3․4․» թիվը փոխարինել «3․5․» թվով,
	Ընդունվել է
Առաջարկվող փոփոխությունը կատարվել է

	4) Նախագծի 1-ին հոդվածի 2-րդ ենթակետում «3․3-րդ» բառերը փոխարինել «3․4-րդ» բառերով, իսկ «, 3․4-րդ» բառերը՝ «, 3․5-րդ» բառերով։
	Ընդունվել է
Առաջարկվող փոփոխությունը կատարվել է

	4. ՀՀ կադաստրի կոմիտե
	30.12.2025թ.

	
	№ ՍԹ/24316-2025

	Ի պատասխան Ձեր 2025 թվականի դեկտեմբերի 22-ի N ԴԽ/14.1/43805-2025 գրության՝ հայտնում ենք, որ ««Հայաստանի Հանրապետության վարչատարածքային բաժանման մասին» օրենքում փոփոխություններ կատարելու մասին» և ««Տեղական ինքնակառավարման մասին» օրենքում լրացումներ կատարելու մասին» օրենքների նախագծերի վերաբերյալ առաջարկություններ չունենք:
   Միևնույն ժամանակ, միավորվող համայնքների վարչական սահմանների նկարագրման աշխատանքների համար առաջարկում ենք դիմել գեոդեզիական և մարկշեյդերական կամ քարտեզագրական, հողաշինարարական, չափագրական և հաշվառման գործունեության որակավորում ունեցող անձանց։
	Ընդունվել է ի գիտություն

Միավորվող համայնքների վարչական սահմանների նկարագրման աշխատանքների համար գեոդեզիական և մարկշեյդերական կամ քարտեզագրական, հողաշինարարական, չափագրական և հաշվառման գործունեության որակավորում ունեցող անձանց դիմելու առաջարկությունը ներկայացվել է մարզպետների աշխատակազմերին:

	5. ՀՀ կադաստրի կոմիտե
	09.02.2026թ.

	
	№ ՍԹ/2226-2026

	     Առաջարկում ենք Նախագծի՝ 
   1) 4-րդ հոդվածով «Վարչատարածքային բաժանման մասին» օրենքի (այսուհետ՝ Օրենք) 13.38-րդ հավելվածի նոր շարադրվող խմբագրության մեջ Եղեգնաձոր համայնքի վարչական սահմանների նկարագիրը համապատասխանեցնել վարչատարածքային միավորների սահմանագծերի նկարագրման չափորոշիչներին, մասնավորապես նշված համայնքի վարչական սահմանների նկարագրությունը անհրաժեշտ է սկսել համայնքի հյուսիս-արևմտյան սահմանակետից և շարունակել ժամսլաքի ուղղությամբ՝ նշելով հորիզոնի կողմերը, որոնք արտացոլված չեն նաև մյուս համայնքների վարչական սահմանների նկարագրերում,
	Ընդունվել է 

Առաջարկվող փոփոխությունը կատարվել է


	    2) 5-րդ հոդվածով Օրենքի 16.78-րդ հավելվածի նոր շարադրվող խմբագրության մեջ Ստեփանավան համայնքի վարչական սահմանների նկարագրում «Աշոցք համայնքին» բառերը փոխարինել «Հայաստանի Հանրապետության Շիրակի մարզին» բառերով,
	Ընդունվել է 
Առաջարկվող փոփոխությունը կատարվել է


	   3) 6-րդ հոդվածով Օրենքի 17.82-րդ հավելվածի նոր շարադրվող խմբագրության մեջ ուղղել Գորիս համայնքի վարչական սահմանների նկարագիրը, մասնավորապես բաց է թողնվել վարչական սահմանների «Գ»-«Դ» հատվածը, որով համայնքը սահմանակից է Քաջարան համայնքին, իսկ «Բ»-«Գ» հատվածով սահմանակից է Կապան համայնքին:
	Ընդունվել է 
Առաջարկվող փոփոխությունը կատարվել է


	     Միաժամանակ տեղեկացնում ենք, որ համայնքների վարչական սահմանների նոր նկարագրերի կազմման արդյունքում փոփոխվում են նաև հարակից համայնքների վարչական սահմանների նկարագրերը, մասնավորապես ՀՀ Լոռու մարզի Ալավերդի, Տաշիր, ՀՀ Սյունիքի մարզի Կապան, Քաջարան, ՀՀ Վայոց ձորի մարզի Վայք և Ջերմուկ համայնքների սահմանները, սակայն Նախագծում այդ համայնքների փոփոխված նկարագրերը չեն ներառվել։
	Ընդունվել է
Համապատասխան փոփոխությունները կատարվել են

	        Հայտնում ենք նաև, որ ««Տեղական ինքնակառավարման մասին» օրենքում լրացումներ կատարելու մասին» օրենքի նախագծի վերաբերյալ առաջարկություններ չունենք:
	Ընդունվել է ի գիտություն



 
	ՀՀ արդարադատության նախարարություն
	26.02.2026թ.

	
	№/27.1.6/7798-2026

	      «Հայաստանի Հանրապետության վարչատարածքային բաժանման մասին» օրենքում փոփոխություններ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը՝
	1. Նախագծի 1-ին հոդվածի 1-ին մասի 1-ին կետով նախատեսված՝ Օրենքի 2-րդ հավելվածի 2.5-րդ աղյուսակի 7-րդ կետի խմբագրությունը չի համապատասխանում Օրենքի համապատասխան աղյուսակում նախատեսված ձևաչափին, մասնավորապես՝ Օրենքում նախատեսված է 2 սյունակ՝ «Հ. Համայնքի անվանումը» և «Բնակավայրի անվանումը» վերտառությամբ, իսկ Նախագծում 3 սյունակ է սահմանված՝ «Մարզի անվանումը», «Համայնքի անվանումը» և «Բնակավայրի անվանումը» վերտառությամբ։ 
	 «Նորմատիվ իրավական ակտերի մասին» օրենքի 34-րդ հոդվածի 3-րդ մասի դրույթները հիմք ընդունելով՝ հայտնում ենք, որ վերոնշյալ անհամապատասխանությունն ինկորպորացիայի ժամանակ կհանգեցնի խնդիրների, ուստի Նախագծով առաջարկվող ձևաչափն անհրաժեշտ է համապատասխանեցնել Օրենքով սահմանված կառուցվածքին։
	Դիտարկումը տարածվում է նաև Նախագծի 1-ին մասի 2-րդ և 3-րդ կետերով նոր խմբագրությամբ շարադրվող կետերի վրա։
	Ընդունվել է 

Առաջարկվող փոփոխությունները կատարվել են

	      2. Նախագծի 5-րդ հոդվածով նախատեսվում է նոր խմբագրությամբ շարադրել «Հայաստանի Հանրապետության Վայոց Ձորի մարզի Եղեգնաձոր համայնքի վարչական սահմանների նկարագրությունը», մինչդեռ հոդվածում միայն նշված է, որ այն «Ենթակա է լրացման Կադաստրի կոմիտեի կողմից»։
	Հետևաբար, հայտնում ենք, որ համայնքի վարչական սահմանների նկարագրությունը փորձաքննության ներկայացված չէ, ինչի պայմաններում դրա վերաբերյալ դիրքորոշում հայտնելը հնարավոր չէ։
	Վերոգրյալը տարածվում է նաև հաջորդող  հոդվածներով (4-րդ և 5-րդ հոդվածներ) սահմանված դրույթների վրա։
	Միաժամանակ, նկատի ունենալով, որ Նախագծի 5-րդ հոդվածից հետո նախատեսված են 4-րդ և 5-րդ հոդվածներ՝ հայտնում ենք, որ Նախագծում հոդվածների համարակալումն անհրաժեշտ է վերանայել։
	Ընդունվել է

Բոլոր երեք համայնքների սահմանների նկարագրությունը ներառված է նախագծում և համաձայնեցված Կադաստրի կոմիտեի հետ:





Համարակալումը շտկված է

	          3. Օրենքի 13.37-րդ հոդվածը և 13.37-րդ հավելվածը սահմանում են Հայաստանի Հանրապետության Վայոց Ձորի մարզի Արենի համայնքի վարչական սահմանների նկարագրությունը: 
	Նկատի ունենալով, որ Նախագծով առաջարկվում է Արենի համայնքը ներառել ՀՀ Վայոց Ձորի մարզի Եղեգնաձոր համայնքի մեջ՝ գտնում ենք, որ վերոնշյալ հոդվածն ու հավելվածն ևս անհրաժեշտ է Նախագծի 6-րդ հոդվածով ուժը կորցրած ճանաչել, հակառակ դեպքում՝ այն կարող է հանգեցնել նորմատիվ իրավակարգավորումների անհամապատասխանության:
	Բացի այդ, նկատի ունենալով, որ Գողթանիկ համայնքը միավորվել է Եղեգիս համայնքի հետ՝ առաջարկում ենք Նախագծի 6-րդ հոդվածով ուժը կորցրած ճանաչել նաև Օրենքի 13.14 հոդվածն ու հավելվածը, քանի որ Օրենքի 13.14 հոդվածը և 13.14 հավելվածը սահմանում են Հայաստանի Հանրապետության Վայոց Ձորի մարզի Գողթանիկ համայնքի վարչական սահմանների նկարագրությունը:
	Ընդունվել է 

Առաջարկվող փոփոխությունները կատարվել են

	        4. Նախագծով առաջարկվող՝ 9 համայնքի միավորմամբ 3 համայնքի ձևավորման հանգամանքը հիմք ընդունելով՝ գտնում ենք, որ անհրաժեշտ է փոփոխություններ կատարել նաև Օրենքի այն դրույթներում, որոնցում հիշատակվում են միավորվող համայնքները։
	Մասնավորապես, Օրենքի 13.2-րդ, 13.28-րդ, 16.1-ին, 16.5-րդ, 16.73-րդ, 16.80-րդ, 17.1-ին, 17.3-րդ, 17.85-րդ հոդվածներում և հավելվածներում անհրաժեշտ է փոփոխություններ կատարել՝ նախատեսելով միավորված համայնքների անվանումները։
	Ընդունվել է

Առաջարկվող փոփոխությունները կատարվել են, բացառությամբ 13.28-րդ հոդվածի և հավելվածի, քանի որ վերջիններս ուժը կորցրած են ճանաչվել (քան որ Եղեգիս համայնքը միավորվում է Եղեգնաձոր համայնքի հետ):

	«Տեղական ինքնակառավարման մասին» օրենքում լրացումներ կատարելու մասին» օրենքի նախագծի վերաբերյալ դիտարկումներ չունենք:
	Ընդունվել է ի գիտություն:

